
ABSTRAK

Keselamatan dan Kesihatan Pekerjaan (KKP) merupakan satu bidang
pengurusan yang mencabar dalam industri pembuatan untuk mencapai
kecemerlangan dan dalam masa yang sama dapat mengurangkan kos serta
meningkatkan keuntungan. Pelbagai model pengurusan KKP telah wujud namun
kebanyakannya tidak dapat dilaksanakan sepenuhnya memandangkan garis panduan
yang disediakan tidak jelas, kegagalan mengenalpasti faktor kejayaan kritikal (CSF),
terlalu teoritikal dan terlalu umum. Manakala persijilan pengurusan KKP seperti
OHSAS 18001 melibatkan kos yang tinggi. Oleh itu, penyelidikan ini penting bagi
membolehkan pembentukan model berdasarkan faktor kritikal berdasarkan kepada
Pengurusan Keselamatan Menyeluruh (TSM). Kajian ini bertujuan untuk
mengenalpasti hubungan (korelasi) antara CSF dan seterusnya mengukur sumbangan
(regresi) CSF terhadap daya saing. Instrumen dalam bentuk soal selidik telah
digunakan dan data dianalisis menggunakan SPSS. Sebanyak 237 responden yang
merupakan pegawai keselamatan dan kesihatan (PKK) terlibat dalam kajian ini.
Kajian imperikal menunjukkan hampir 50% dari PKK berminat untuk melaksanakan
TSM, namun tiada garis panduan yang sesuai untuk digunakan dalam pelaksanaan.
Hanya 7% dari responden mendakwa telah melaksanakan TSM. Oleh itu, satu kajian
CSF dalam bidang TSM telah dibuat di kalangan PKK dan pada masa sama, tahap
amalan terhadap TSM tersebut juga dikenalpasti. Kesemua CSF (PKK, Jawatankuasa
Keselamatan dan Kesihatan (JKK), Majikan, Kumpulan Projek Pembaikan (KPP),
Pembangunan Latihan dan Bina Budaya) menunjukkan terdapat korelasi yang positif
antara satu dengan yang lain. Regresi pula menunjukkan PKK dan JKK berupaya
menyumbang sehingga 22.4% pencapaian dari segi daya saing organisasi. Sebuah
model berasaskan IDEFO0 juga direkabentuk untuk menerangkan kaedah pelaksanaan
TSM. Model yang dicadangkan adalah lebih jelas, ringkas, murah dan diharapkan ia
menjadi garis panduan berguna kepada PKK dalam melaksanakan TSM secara lebih
berdaya saing. Model ini mempunyai kelebihan kerana hanya sedikit pindaan

diperlukan terhadap kaedah amalan konvensional sedia ada dalam pelaksanaan TSM.

ABSTRACT

Occupational Safety and Health (OSH) is a challenging area of management
in manufacturing industries to achieve excellence that can reduce costs and increase
profit. Various OSH Management models are available but most of them cannot be
fully implemented due to vague guidelines, failure to identify critical success factors
(CSFs), too theoretical and not adequately specific. Furthermore, OSH management
certification such as OHSAS 18001 can be very costly. Therefore, this research is
particularly significant that enable the creation of models based on the CSFs in the
Total Safety Management (TSM) system. The study aims to identify the relationships
(correlation) between CSFs and then measures the contribution (regression) of CSFs
towards competitiveness. Instruments were in the form of questionnaires carried out
and the data were analyzed using SPSS. There were 237 respondents who are safety
and health officers (SHOs) involved in the survey. Empirical study shows that almost
50% of the SHOs are interested to implement TSM but there are no suitable
guidelines for the implementation of TSM. Only 7% of respondents claimed to have
implemented TSM. Therefore, the study is carried out to examine CSFs in TSM
amongst the SHOs and at the same time, to identify the level of the practice of TSM.
All CSFs (related to SHO, Safety and Health Committee (SHC), Employers,
Improvement Project Team, Training and Culture Development) show positive
correlations between one another. Regression analysis shows that SHOs and the
SHCs can contribute up to 22.4% of the achievement in terms of competitiveness in
an organization. A model based on IDEFO is also designed to provide the way to
implement a more effective TSM. The proposed model is clear, simple, cheap and
expected to be a useful guideline to the SHO in implementing competitive TSM.
This model has the advantage of minor adjustment merely necessary to the

conventional or current practices in implementing TSM.

BAB 1

PENGENALAN

1.1 Pendahuluan

Cabaran untuk memastikan industri pembuatan kekal berdaya saing menjadi
agenda penting masa kini. Pelbagai model pengurusan keselamatan dan kesihatan
pekerjaan (KKP) diperkenalkan bagi memastikan pekerja industri selamat dan sihat
sekaligus meningkatkan daya saing syarikat. Rahimi (1995), Cox dan Cox (1996),
Cooper dan Philips (1997) dan Goetsch (1998) telah memperkenalkan Pengurusan
Keselamatan Menyeluruh atau Total Safety Management (TSM).

Goetsch (1998) mendefinasikan TSM 1ialah pendekatan berorientasikan
prestasi terhadap pengurusan keselamatan dan kesihatan yang membolehkan
sesebuah organisasi kelebihan berdaya saing yang berkekalan dalam pasaran global
dengan cara membentuk suatu persekitaran kerja yang selamat dan sihat, yang sesuai

untuk menghasilkan prestasi cemerlang yang konsisten dan berterusan.

TSM vyang berkesan memerlukan kajian terhadap faktor-faktor kejayaan
yang kritikal atau critical success factor (CSF). CSF merupakan faktor, aktiviti,
komponen, elemen yang perlu untuk memastikan kejayaan pelaksanaan sesuatu

perkara.

Seterusnya CSF tersebut digunakan bagi pembentukan model TSM yang
mudah difahami oleh semua pihak yang terlibat samada majikan mahupun pekerja.
Goetsch (2005) berpendapat model pelaksanaan pengurusan keselamatan dan

kesihatan perlu berlandaskan kepada tiga (3) tahap. Tahap pertama iaitu merancang



dan menyediakan segala keperluan semasa penubuhan TSM. Tahap kedua,
mengenalpasti dan menilai segala kekuatan dan kelemahan organisasi berkaitan
pengurusan keselamatan dan kesihatan di tempat kerja. Tahap ketiga iaitu

melaksanakan TSM.

Kajian ke atas TSM perlu dijalankan ke atas organisasi di Malaysia kerana
hasil kajian ini perlu dimanfaatkan dalam industri di negara ini (Manimaran, 2002).
Industri pembuatan merupakan penyumbang terbesar aliran masuk pelaburan
langsung asing dan meningkatkan kedudukan daya saing Malaysia seperti yang
dilaporkan dalam forum ekonomi dunia di Geneva (Mustapa Mohamed, 2012).
Walaubagaimanapun industri pembuatan juga penyumbang terbesar kemalangan di
tempat kerja di Malaysia iaitu melebihi satu perempat daripada jumlah kemalangan
dari tahun 2005 hingga 2009 (SOCSO, 2010). Oleh yang demikian, kajian terhadap
CSF kearah pembentukan model untuk melaksanakan TSM dalam industri

pembuatan perlu dijalankan.

Bab ini membentangkan latar belakang masalah yang menerangkan isu-isu
KKP yang perlu diatasi menggunakan pendekatan TSM supaya syarikat terus kekal
berdaya saing. Ia diikuti dengan penyataan masalah mengenai pelaksanaan TSM
menggunakan model yang dibentuk daripada CSF yang berupaya menyumbang
kepada daya saing organisasi dan dapat memenuhi kehendak perundangan.
Seterusnya objektif dan persoalan kajian dibentuk bermula dengan mengenalpasti
CSF, menilai persepsi responden berdasarkan teori dan praktis, menentukan
hubungan CSF dengan daya saing dan akhirnya pembentukan model TSM
berasaskan CSF. Kajian menjadi penting apabila model TSM berupaya
menyelesaikan isu KKP, boleh menyumbang kepada daya saing dan dapat memenuhi
kehendak perundangan. Walaubagaimanapun skop kajian cuma dihadkan kepada

pembangunan model TSM untuk sektor pembuatan di Malaysia.



1.2 Latar Belakang Masalah

Sektor perkilangan merupakan penyumbang utama ekonomi negara yang
menyumbangkan sebanyak 29.9% daripada Keluaran Dalam Negara Kasar (KDNK)
pada tahun 2008 (Muhyiddin, 2009). Pengurusan keselamatan dan kesihatan yang
baik sangat diperlukan supaya sesebuah syarikat bagi membolehkan ia terus kekal
berdaya saing dalam pasaran dari segi kualiti, produktiviti dan imej korporat
(Bernama, 2007). Ia boleh dicapai sekiranya persekitaran KKP bebas atau
mempunyai pendedahan hazad yang minimum. Produktiviti tidak akan dicapai jika
keselamatan dan kesihatan di tempat kerja tidak selamat dan menyebabkan
kecederaan (Anand dan Khairul, 2007), kemalangan maut (Bernama, 2006¢c, d),
penyakit pekerjaan akibat pendedahan kepada bahan kimia berbahaya (Athimulam,
2002), ketidakhadiran bekerja kerana cuti sakit akibat kemalangan (Bernama, 2003c),
pengambilan pekerja silih berganti kerana berhenti kerja yang boleh berpunca
daripada persekitaran kerja yang tidak selesa (Manimaran, 2001), kerosakan jentera
akibat kemalangan (Khairul, 2007), jentera-jentera disita oleh Jabatan Keselamatan
dan Kesihatan Pekerjaan (JKKP) kerana rekabentuk yang tidak selamat (Fauziah,
2005), kompaun kesalahan dikenakan kerana kilang tidak berdaftar dengan JKKP
(Rozaman dan Helmi, 2006), majikan didakwa di mahkamah kerana menyebabkan
kematian pekerja akibat tidak memberi peralatan pelindung diri (Bernama, 2006b, c),
majikan dihukum penjara apabila terbukti kesalahan KKP yang dilakukan (Bernama,
2006d, e), kos pampasan yang perlu dibayar akibat kemalangan (Bernama, 2006c),
kos perubatan yang perlu ditanggung majikan (Jafar, 2002; Athimulam, 2002) dan
keperluan latihan semula kerana kemalangan akibat latihan tidak mencukupi

(Bernama, 2006c, ¢).

Walaubagaimanapun terdapat kekangan yang perlu kepada penyelesaian
secara menyeluruh berkaitan risiko kemalangan di tempat kerja. Statistik daripada
laporan tahunan JKKP dari tahun 2007 hingga 2009 menunjukkan industri
pembuatan adalah penyumbang terbesar kemalangan ditempat kerja iaitu mewakili
68% hingga 71% (JKKP, 2012). Merujuk kepada Jadual 1.1 dan Jadual 1.2
membuktikan sektor pembuatan penyumbang tertinggi kepada bilangan kemalangan

dan penyumbang kedua tertinggi dari segi bilangan kematian di tempat kerja.



Jadual 1.1 : Bilangan kemalangan pekerjaan mengikut sektor bagi tahun 2007-2009

TENIS SEKTOR BILANGAN KEMALANGAN
2007 2008 2009
1 | Pengilangan 2290 1800 1572
2 | Perlombongan dan Kuari 15 13 5
3 | Pembinaan 181 132 130
4 | Pertanian / Perhutanan / Perikanan 756 418 419
5 | Kemudahan 65 115 118
6 | Pengangkutan, Penyimpanan dan Komunikasi 9 27 37
7 | Perdagangan Borong dan Runcit 15 2 2
8 | Hotel dan Restoran 13 15 14
9 | Kewangan, Insurans, Hartanah dan 79 7 4
Perkhidmatan Perniagaan
10 | Perkhidmatan Awam dan Pihak Berkuasa 22 6 5
Berkanun
JUMLAH 3395 2535 2306

Jadual 1.2 : Bilangan kemalangan maut mengikut sektor bagi tahun 2007 - 2009

BILANGAN KEMALANGAN
JENIS SEKTOR 2007 2008 2009
1 | Pengilangan 63 79 63
2 | Perlombongan dan Kuari 9 9 3
3 | Pembinaan 95 73 71
4 | Pertanian / Perhutanan / Perikanan 30 43 44
5 | Kemudahan 10 20 23
6 | Pengangkutan, Penyimpanan dan Komunikasi 2 8 18
7 | Perdagangan Borong dan Runcit 3 0 0
8 | Hotel dan Restoran 0 1 0
9 | Kewangan, Insurans, Hartanah dan 4 4 1
Perkhidmatan Perniagaan
10 | Perkhidmatan Awam dan Pihak Berkuasa 3 o) 1
Berkanun
JUMLAH 219 239 224




1.3 Penyataan Masalah

TSM penting kerana Malaysia sedang menuju ke arah budaya kerja selamat
dan sihat dan berdaya saing pada tahun 2020. Perkara ini termaktub dalam pelan
induk KKP negara yang dibina oleh JKKP. Pelan induk bermatlamat menjadikan
industri berperaturan kendiri pada tahun 2015 dan membudayakan KKP pada tahun
2020. Walaubagaimanapun bilangan kemalangan masih tinggi (Jadual 1.1)
menyebabkan elemen daya saing seperti produktiviti, kualiti dan imej organisasi di

industri pembuatan menurun.

Tahap KKP di Malaysia masih rendah menyebabkan industri kurang berdaya
saing. Pengurusan KKP yang pasif turut mempengaruhi tahap KKP di Malaysia.
Penggunaan model KKP konvesional iaitu Akta Keselamatan dan Kesihatan
Pekerjaan 1994 telah lama diperkenalkan tetapi masih ramai majikan tidak
memahami sistem pengurusan KKP dan perundangan KKP akibat model yang tidak
jelas. Oleh itu kajian berkaitan TSM adalah relevan kerana memudahkan
perancangan, penilaian dan pemantauan terhadap KKP. Dalam masa yang sama

kajian berkaitan TSM berupaya meningkatkan daya saing organisasi.

1.4  Persoalan Penyelidikan

Di akhir kajian, dapat merungkai beberapa permasalahan utama. Antaranya
ialah :

(1) Sejauhmanakah tahap amalan TSM berbanding tahap persepsi kepentingan
TSM di Malaysia?

(i)  Apakah CSF TSM yang memberi kesan yang signifikan terhadap daya saing
dalam organisasi di Malaysia?

(1))  Apakah CSF TSM yang menunjukkan hubungan regresi paling signifikan
pada tahap persepsi kepentingan terhadap daya saing dalam organisasi di
Malaysia?

(iv)  Apakah faktor amalan yang memberi kesan yang signifikan terhadap daya

saing dalam organisasi di Malaysia?



1.5

Objektif Penyelidikan

Kajian ini bertujuan mengenal pasti CSF sebagai pembolehubah

pembentukan model TSM yang berdaya saing. Bagi mencapai tujuan tersebut

beberapa objektif perlu dipenuhi iaitu :

(i)

(ii)

(iii)

(iv)

1.6

Hi:

Ha:

Hs:

Untuk membuat perbandingan hubungan antara tahap persepsi kepentingan
dan tahap amalan TSM di Malaysia.

Untuk mengkaji hubungan CSF yang signifikan dengan daya saing dalam
organisasi di Malaysia.

Untuk mengenalpasti CSF TSM yang paling kuat mempengaruhi daya saing
dalam organisasi di Malaysia.

Untuk mengkaji hubungan antara faktor amalan TSM dengan daya saing

dalam organisasi di Malaysia.

Hipotesis Penyelidikan

Hipotesis penyelidikan ini adalah seperti berikut :

Terdapat hubungan korelasi yang signifikan pada tahap persepsi kepentingan
antara faktor TSM dalam organisasi di Malaysia.

Terdapat hubungan korelasi yang signifikan pada tahap persepsi amalan
antara faktor TSM dalam organisasi di Malaysia.

Terdapat hubungan regresi yang signifikan pada tahap persepsi kepentingan
antara faktor pegawai keselamatan dan kesihatan (PKK) dengan daya saing
dalam organisasi di Malaysia.

Terdapat hubungan regresi yang signifikan pada tahap persepsi kepentingan
antara faktor jawatankuasa keselamatan dan kesihatan (JKK) dengan daya
saing dalam organisasi di Malaysia.

Terdapat hubungan regresi yang signifikan pada tahap persepsi kepentingan
antara faktor majikan dengan daya saing dalam organisasi di Malaysia.
Terdapat hubungan regresi yang signifikan pada tahap persepsi kepentingan
antara faktor latthan KKP dengan daya saing dalam organisasi di Malaysia.

Terdapat hubungan regresi yang signifikan pada tahap persepsi kepentingan



antara faktor kumpulan projek pembaikan (KPP) dengan daya saing dalam
organisasi di Malaysia.

Hs:  Terdapat hubungan regresi yang signifikan pada tahap persepsi kepentingan
antara faktor bina budaya KKP dengan daya saing dalam organisasi di
Malaysia.

Ho:  Terdapat hubungan regresi yang signifikan pada tahap persepsi amalan antara
faktor pegawai keselamatan dan kesihatan dengan daya saing dalam

organisasi di Malaysia.

1.7 Kepentingan Kajian

TSM merupakan satu sistem pengurusan menyeluruh berkaitan keselamatan
dan kesihatan berorientasikan daya saing. Walaubagaimanapun, garispanduan yang
sesuai belum dibina. Garispanduan yang diperkenalkan oleh kebanyakan penyelidik
adalah terlalu umum tanpa mengambil kira faktor yang kritikal (CSF) bagi
pelaksanaan TSM. Kajian CSF perlu untuk membantu kajian supaya menjadi fokus
di mana ia menjadi kayu pengukur dalam bentuk korelasi sesama CSF dan
sumbangan (regresi) terhadap daya saing. Sementara model perlu dibangunkan
berdasarkan CSF yang telah dibina. Model diperlukan untuk menjadi garispanduan
pelaksanan TSM. Sekiranya CSF tidak dikaji, penggerak TSM gagal dikenalpasti
menyebabkan terlalu banyak faktor perlu diambilkira semasa pembinaan model

pelaksanan TSM.

TSM merupakan pendekatan berdasarkan falsafah yang memberi organisasi
kelebihan berdaya saing (pengurangan kos, ketepatan masa penyampaian dan
peningkatan imej korporat) di dalam pasaran terbuka. TSM juga memerlukan
komitmen yang kuat dalam semua peringkat dari pihak pengurusan atasan,
jawatankuasa keselamatan, kumpulan projek pembaikan, pegawai keselamatan di
tempat kerja dan pekerja. Mereka mempercayai bahawa persekitaran kerja yang
selamat dan sihat adalah antara faktor membantu mencapai daya saing (Goetsch,

1998; Johari Basri, 2001; Manimaran, 2001; Stewart, 2002; Goestch, 2005).

Menurut Mohamad Khan et al. (2005), kemalangan di sektor pembuatan



adalah paling tinggi berbanding lain-lain sektor. Ini dikaitkan dengan sistem
pengurusan konvensional (berdasarkan akta dan peraturan) yang didakwa kurang
mampu mengatasi masalah keselamatan di tempat kerja kerana mengharapkan
penguatkuasaan dan inisiatif pihak kerajaan sahaja (Bernama, 2006a). Model
pengurusan keselamatan yang sedia ada seperti Malaysian Standard Occupational
Safety and Health Management Systems (MS 1722) dan Occupational Health and
Safety Assurance System (OHSAS 18001) direka bentuk untuk syarikat yang
berkemampuan dari segi kewangan dan memerlukan juruaudit dalaman dan luaran
untuk memastikan sistem berfungsi (NIOSH, 2004a). Secara tidak langsung sistem
ini meningkatkan kos akibat penambahan pekerja dan pembelian sistem. Menurut
Johari Basri (2001), model KKP sedia ada belum mencukupi untuk industri
pembuatan menyelesaikan masalah-masalah KKP. Model konvensional hanya
menitikberatkan pematuhan kepada perundangan dan ia hanya terlaksana bila ada
penguatkuasaan JKKP. Sementara model sistem audit menitikberatkan pematuhan
kepada klausa MS 1722 atau OHSAS 18001 dengan penguatkuasaan dari juruaudit
luaran. Juruadit luaran perlu dilantik, contohnya daripada SIRIM Berhad, MOODY
International Certification (Malaysia) Sdn. Bhd., SGS (M) Sdn. Bhd. dan

seumpamanya. Juruaudit ini perlu dibayar dan ini melibatkan kos tambahan.

TSM merupakan model menyeluruh KKP yang dilaksanakan atas dasar
peraturan kendiri atau kesedaran yang tinggi oleh pihak industri. Ia boleh
meningkatkan daya saing sekaligus mengurangkan kadar kemalangan dengan

penguatkuasaan dari pihak industri sendiri iaitu majikan, PKK, JKK dan KPP.

Merujuk kepada Jadual 1.1, statistik daripada Laporan Tahunan JKKP Tahun
2008 dan 2009 menunjukkan industri pembuatan merupakan sektor tertinggi
penyumbang kepada bilangan kemalangan secara berturut-turut dari tahun 2007
sehingga 2009. Bagi bilangan kematian pula sektor pembuatan menduduki tempat
pertama pada tahun 2008 dan tempat kedua pada tahun 2007 dan 2009 seperti yang
ditunjukkan dalam Jadual 1.2.

Dalam peringkat negeri, Johor, Selangor, Perak dan Pulau Pinang merupakan
empat negeri yang mencatatkan kemalangan tertinggi samada kematian, hilang upaya

kekal (HUK) dan tidak hilang upaya kekal (THUK). Merujuk kepada Jadual 1.3,



Johor menduduki tempat pertama pada tahun 2007 dan 2008 dengan catatan jumlah

kemalangan maut 38 orang pada tahun 2007 dan 54 orang pada tahun 2008.

Sementara itu pada tahun 2009, Johor mencatatkan jumlah kemalangan maut

sebanyak 34 orang.

Jadual 1.3 : Bilangan kemalangan maut mengikut negeri bagi tahun 2007 - 2009

NEGERI BILANGAN KEMALANGAN
2007 2008 2009
I | Johor 38 54 34
2 | Kedah / Perlis 4 15 8
3 | Kelantan 6 5 7
4 | Melaka 3 6 3
5 | Negeri Sembilan 9 11 4
6 | Pulau Pinang 8 14 22
7 | Pahang 17 9 4
8 | Perak 15 17 24
9 | Sabah 22 11 31
10 | Sarawak 16 25 21
11 | Selangor 36 38 42
12 | Terengganu 9 10 11
13 | Wilayah Persekutuan 36 24 13
JUMLAH 219 239 224
1.8 Skop Kajian
Skop kajian ini adalah :
(1) Responden melibatkan PKK dalam industri pembuatan sebagai responden
yang berdaftar dengan JKKP Malaysia pada tahun 2005.
(1)  Industri pembuatan yang mempunyai hazad yang sama iaitu mekanikal,
fizikal, ergonomik, elektrikal, kimia dan biologikal.
(i11))  Instrumen utama penyelidikan menggunakan borang soal selidik.

(iv)

Pengukuran utama ialah tahap kepentingan, tahap amalan dan daya saing.



10

(v)  Pembentukan model pelaksanaan TSM menggunakan teknik Structured

Analysis and Design Technique.

1.9 Susunan Tesis

Bab Dua membincangkan kajian literatur yang berkaitan dengan kajian ini.
Ia merangkumi perihal TSM dan CSF secara umum, CSF semasa pelaksanaan TSM,
persamaan CSF untuk TSM dengan budaya KKP, hubungan TSM dengan daya saing
syarikat dan model-model TSM sedia ada yang telah dicadangkan oleh pengkaji-
pengkaji terdahulu, masalah yang dihadapi oleh syarikat untuk melaksanakan TSM

dan juga kajian pelaksanaan TSM di beberapa negara.

Bab Tiga membincangkan model konsep dan hipotesis kajian ini. Ia
merangkumi pembangunan model konsep penyelidikan CSF TSM dan persamaan
model TSM penyelidik dengan lain-lain model. Manakala pembangunan hipotesis

dibentuk berdasarkan teori dan kajian literatur daripada pelbagai sumber.

Bab Empat membincangkan metodologi kajian dan kajian rintis. Ia meliputi
perbincangan mengenai pemilihan metodologi dan rasionalnya, rekabentuk kajian,
kajian literatur, kajian rintis, sampel kajian, kaedah pengumpulan data, kaedah
penganalisaan data, pemilihan kajian kes, pembinaan model perlaksanaan dan

kesahan terhadap model yang dibina.

Bab Lima membincangkan analisis dan interpretasi hasil kajian. Interpretasi
hasil kajian bertujuan menentukan CSF untuk TSM selepas analisis faktor dan
analisis kebolehpercayaan, menilai tahap kepentingan TSM berdasarkan CSF,
menilai kekuatan hubungan antara CSF dan mendapatkan peratus sumbangan CSF

untuk TSM kepada daya saing pada tahap kepentingan dan amalan.

Bab Enam merupakan perbincangan analisis berdasarkan penemuan-
penemuan analisis data. Melalui perbincangan analisis, tahap kepentingan dan
amalan dikenalpasti dan dinilai melalui analisis min. Bab Tujuh adalah pembinaan

model TSM. Ia merangkumi model umum TSM, model pelaksanaan TSM

berbantukan IDEF0 menggunakan CSF hasil dari analisis data.

Manakala Bab Lapan merupakan perbincangan, cadangan dan kesimpulan.
Bab ini membincangkan implikasi perubahan prosedur apabila model TSM cadangan
dilaksanakan berbanding model KKP sedia ada. Seterusnya kajian mencadangkan
hasil penemuan, sumbangan dan cadangan masa hadapan berkaitan CSF dalam

membentukan model TSM cadangan bagi mencapai daya saing.

1.10 Penutup

Bab ini membentangkan latar belakang masalah, penyataan masalah,
persoalan kajian, objektif kajian, hipotesis kajian, kepentingan kajian, skop kajian

dan susunan tesis. Bab seterusnya memfokuskan pada kajian literatur.

